
Ireo avy amin’ny RMDM nitafa tamin’ny mpanao gazety omaly
tao Bel’Air. 

1 euro : 5.000 Ar
Mbola maneho ny tsy fahaiza-

mitondran-dry Rajoelina

Ny Valosoa sy fakafakaRajoElina FRanTSay

Mendrika sazy mafy ny famadihan-tanindrazana

goavana nataony hoy ny RMDM

Manoloana ny valandresaka nataon’ny filoha
Andry Rajoelina  ho an’ny vahoaka Malagasy
ny alahady alina lasa teo, betsaka  ny fane-

hoankevitra nataon’ny mpanao politika sy ny olom-pi-
renena , ka anisan’izany ny Rodoben’ny mpanohitra ho
an’ny demokrasia eto Madagasikara :  ny  RMDM  izay
nitafa tamin’ny mpanao gazety tao amin’ny foiben-toe-
ran’ny antoko TIM, Bel’Air omaly . Nanambara  ny fi-
loha lefitry ny TIM faritany Fianarantsoa  Tabera
Randriamanantsoa,  fa  nasehon’i Andry Rajoelina fa
tsy Malagasy izy fa vazaha. Tsy vitan’izany fa mbola
manambany ny Malagasy,  fa hoe 50 km an’Antanana-
rivo  fotsiny no miasa loha  amin’ izany resaka  zompi-
renena hafa izany , nefa  ny Malagasy  iray manontolo
dia  efa mahafantatra  izany  avokoa fa vazaha  Rajoe-
lina  . Ny mampalahelo dia notononiny ireo ray aman-
dreny  nitolona  tamin’ny  1947  Ravoahangy , Raseta
, Rabemananjara ary Ralaimongo   fa hoe nangataka
tamin’ny vazaha ho frantsay hono izy  ireo . Fanamba-
niana  ireo ray amandreny mpitolona  izany.  Hita koa
i Andry Rajoelina fa mampiseho ny maha mpitondra
didy jadona azy, satria teo daholo ireo mpitandro fila-
minana jeneraly . Ratsiraka aza hoy i Tabera Randria-
manantsoa na miaramila aza tsy nanao izany  rehefa
niresaka tamin’ny mpanao gazety . Tsy toetsaina Ma-
lagasy izany fa avy any ivelany . Nantsoina indray ny
mpanjaka . Ny Ampanjaka dia azy daholo ny vahoaka
Malagasy , ireny moa dia nalaina teto Antananarivo  fa
tsy avy amin’ny fokony .  Vazaha ihany izy amin’io sa-
tria mampizarazara ny Malagasy . Rakotoamboa Jean
Louis mpikambana ao amin’ny RMDM indray  dia na-
nambara mazava, fa tsy mitombona  ny fanambaràna
nataon’i Andry Rajoelina, fa noho ny fianaran’ny za-
nany no antony nangatahany zom-pirenena Frantsay .
Fomban’ny ray amandreny no mangataka  visa de long
sejour  ary manome caution  hiantohana ny zanany
any  raha toa ka hianatra any andafy ,   koa naninona
izy no tsy nanao izany ?  Koa maninona  ihany  koa
hoy  Rakotoamboa Jean Louis  no  tsy ny zanany irery
no nangatahany io zompirenena Frantsay io satria izy
mbola nihevitra ny hilatsaka sy ho fidiana ho filoham-
pirenena ? Fantatr’i Andry Rajoelina tsara  ny lalàna
eto  Madagasikara, fa tsy mahazo milatsaka raha tsy
manana ny  zompirenena Malagasy . Ka rehefa man-
gataka zompirenena hafa dia miala ny maha Malagasy
anao araka  ny lalàna  ao amin’ny article 42 . Tsy mi-
tombona ny resak’i Andry Rajoelina, fa matahotra izy
tamin’ny  zavatra nataony tamin’ny tetezamita, satria
nanjaka ny trafikana  bois de rose  tamin’izany  ary na-
vela hibanaka . Nanamora ny fanondranana bolabola
izy tamin’ireny fotoana ireny, satria nanana fahefana
feno izy tamin’izany hisakana  raha  tena niady ta-
min’ny fanondranana ireny harempirenena ireny ny te-
nany . Ny senatera teo aloha Jafetra indray dia
nanambara mazava, fa hita taratra tamin’ny famalian’i
Andry Rajoelina   ny   mpanao gazety  dia nametram-

Tojo olana noho ny fana-
tanterahana ny asany ny
Tale Rezionalin’ny Ha-
rena ankibon’ny tany, no-
tendrena sy namita ny
asany araka ny tokony ho
izy tao amin’ny Faritra
Alaotra Mangoro, rehefa
avy niasa tamin’izany an-
draikitra izany tsy nana-
nany olana tany amin’ny
faritra ANÔSY. Nilamina
tsara ny tany Fort-Dau-
phin raha itondrany ny
mafy kosa ny tany Alaotra
Mangoro. Baiko avy any
ambony nandritra ireny
fotoana nisian’ny fironga-
try ny aretina COVID 19
ireny ny taona 2020 ka
hatramin’ny 2021. Mari-
hina fa baiko am-bava na-
taon’ny Minisitra tamin’
izany fotoana izany ny
hoe : “Ny vato rehetra
izay miala any amin’ny fa-

ritra Alaotra Mangoro dia,
tokony handoavan’ny mpa-
ndraharaha 15 ariary isa-
ky ny kilao, isan’izay ma-
nao fangatahana fahazo-
an-dàlana (laissez-pas-
ser)”… Voakasik’izany avo-
koa ny sampan-drahara-
han’ny Harena ankibon’ny
tany manerana an’i Ma-
dagasikara. 
Nananan’ity Tale ity olana
anefa ny fanatanterahana
izany, satria izy indray no
nolazaina fa nanodinko-
dim-bola. Tamin’ireny fo-
toan’ny COVID 19 ireny
mantsy dia nazava ny fe-
petra noraisin’ny fiton-
dram-panjakana ny tsy
tokony hisian’ny fivezive-
zen’ny olona, fa ny en-
tana ihany no tokony nan-
deha. Tsy nataon’ny Talem-
paritra tany an-toerana ho
olana anefa izany, satria

ny asa tsy maintsy man-
deha ary ny kitapom-
bolam-panjakana tsy main-
tsy fenoina. Hany ka nifa-
narahana tamin’ny mpan-
draharaha fa nalefa ta-
min’ny “Mvola” ny fane-
fana izany tamberim-bidy
tokony hiditra amin’ny
fanjakana sy ny vola 15
ariary alaina isaky ny kilao
izany. Marihina fa ma-
nana fidiram-bola hafa ity

Tale ity, ka nifangaro tao
amin’ny kaontiny ny “vo-
lam-panjakana”. Io “volam-
panjakana” io anefa tsy
hoe nampiasainy tamin’
izay filàny manokana, na
nampiasaina tamin-java-
tra hafa, fa narotsaka tany
amin’ny kitapom-bolam-
panjakana, izay ananana
porofo avokoa. 

Mamofompofona 
raharaha politika 

Nijoro tamin’iny herinan-
dro lasa iny ireo Ray
aman-dReny avy any
Toamasina sy ny “Grand
Sud Est”. Nanazava ny
fahitan’izy ireo izao zava-
manjo ny zanany izao.
Izay efa naiditra am-ponja
dimy volana izay. Namba-
ran’izy ireo fa tsy rariny ny
manjo an’io  Talen’ny Ha-
rena ankibon’ny tany sy

ny loharanon-karena stra-
tejika tany Alaotra Man-
goro io. Toa manao
randran-tarihana tamin’ny
zanaky ny Grand Sud Est
toy ny Tale Jeneraly mpi-
solo toerana tao amin’ny
CNaPS. Koa tsy manaiky
izy ireo ny amin’ny fanao-
vana antsojay sy ny fam-
panjakana ny tsy rariny.
Satria amin’izy ireo dia
nanao ny asany araka ny
tokony ho izy io Tale io,
nanaraka antsakany sy
andavany ny baikon’ny le-
hibe kanefa izy manao ny
marina indray izao naidi-
tra am-ponja izao. Raha
ny fanadihadiana natao-
nay mpanao gazety dia
tena nahomby tamn’ny fi-
tantanana ity Tale ity tao
amin’ny faritra Alaotra
Mangoro. Fantatry ny fia-
raha-monina tamin’ny fa-

naovana adidy hatrany
am-piangonana izy mi-
vady. 
Fantatra ihany koa fa misy
Olona mankahala an’io
Talem-paritra io tamin’ireo
mpiara-miasa aminy tany
Alaotra Mangoro. Nisy
sahy namoaka vava  mi-
hitsy hoe : “Tapahako ny
tendako raha tsy miova io
Tale io” sy ny hoe : “Iza-
hay tsy manaiky ho bai-
koin’io Tale io”, toe-tsaina
manavakavaka niainana
tao amin’izany biraon’ny
Harena ankibon’ny Tany
sy loharanon-karena stra-
tejika izany. Izany hoe :
tezitra ny sasany fa voa-
sembatsembana tamin’ny
fihinanana teo aloha, nia-
lohan’ny nahatongavan’ 
io Tale nampidirina am-
ponja io. 
Lalasoa Razafindrakoto

Georgeal, Talem-paritry 
ny harena an-kibon’ny tany
sy ny harena stratejika, tany
Alaotra Mangoro teo aloha.

Harena an-kibon’ny tany Alaotra Mangoro

Tsy hanaiky ny famonjana ny talem-paritra ny Grand Sud-Est

Tantsaha vitsivitsy avy niasa tany Ambatomanoina
Anjozorobe sy mponina avy any Talata Volonondry,
no tafaresaka tamin’ny mpanao gazety momba ny
sandam-bola malagasy raha oharina amin'ny vola
Euro sy dollar. Gaga sy talanjona ry zareo nahare
fa mahatratra 5000Ar eo ny euro iray amin'izao vo-
lana jolay 2023 izao.
Tsorina hoy izy ireo, fa tamin'ny vanim-potoana ni-
tondran'ny filoha Marc Ravalomanana, mbola lat-
saky ny 3000 Ar izany sanda izany, ka mbola
nahafa-po tokoa raha oharina amin'ireo vidin-javatra
fampiasa eny an-tanimbary sy any am-bala ary
mbola azo antoka ny vidin'entana ilaina andavanan-
dro, ny vary 1600 Ar ny kilao, ny menaka 2800 Ar ny
tavoahangy, ny atody mbola 300 Ar ny iray ohatra,
ary ny fitaovana vaventy dia tsy olana mihitsy ta-
min'izany. Mbola heno koa tamin'ny fihaonan-dRa-
joelina tamin'ny mpanao gazety farany teo, fa raha
tsy izy hono no teo, dia efa tafakatra iray alina ariary
mihitsy io sanda io, nefa dia ny tsy fahaizan’izy ireo
mitantana ny ara-bola sy ny ara-barotra mihitsy no
mahatonga izany. 
Mazava fa tsy fahaiza-mitondra ny firenena mihitsy,
ireny valinten-dRajoelina ireny, satria tsy hainy ny
misoroka izany fisondrotam-bidy izany, fa dia valin-
teny fiarovan-tseza fotsiny hatrany no nataony, ary
ireo tehaka sy dera azony manoloana ireo izay na-
saina dia fanehoana ny maha mpisolelaka fotsiny
ihany koa sao very seza koa rahatoa ka tsy lany eo
Rajoelina amin'ny fifidianana na mitsingidina. Tso-
rina hoy ireo tantsaha, fa mbola hafa ny tamin'ny an-
dron-dRavalomanana, satria ny biby fiompy na ny
rononon'omby fotsiny aza miampy ireo zava-maniry
samihafa dia tena mahavelona tsara tokoa, ny vary
rahateo tsy afarana, fa ny vokatra eto ihany dia
ampy, fa taty aoriana dia lasa fanaovana fanenta-
nana, fampielezan-kevitra na propagandy indray,
atao fanampenam-bava sy tampimaso ny vahoaka
sahirana koa. Raha fintinina dia tsy hitan-dRajoelina
ary tsy fantany mihitsy izay laharam-pahamehana
amin'ny vahoaka, fa dia ny mahavazaha tapany azy
hatrany no aderadera. Maha-vazaha taratasy azy
izay tokony hahavoasazy azy, satria famitaham-ba-
hoaka, sy famadihan-tanindrazana goavana ny fi-
niavana naka zom-pirenena Frantsay nefa nirotsaka
ho filohampirenena. 

Beharo

panontaniana hoe :  hatraiza ny  fahaizana  sy ny atao
hoe lenta  itondràna ny firenena ankehitriny ?   Raha
teo amin’ilay forme fotsiny dia amin’ireny olona mana-
trika ireny  izay tonga  hitehaka fotsiny  dia nisy  ny
natao hampitahotra  fotsiny  toy  ireo  manambonina-
hitra  jeneraly. Ireny  dia mariky ny tsy fahatokisan-tena
, ary rehefa  izay  dia hita taratra eo hoe hatraiza ny
fara-fahaizany  hitantanany  ny firenena . Manoloana
izany  dia tokony handini-tena isika Malagasy,  fa raha
ohatra izao dia tsy lasa lavitra. Eo ny fitenenany  fa diso
ny  tatitra amin’ny  tambazotran-tserasera, ny mpiton-
dra efa zatra kaonty Fako dia lasa tsy mahatoky ny za-
vatra marina intsony . Efa voa fanindroany isika izao,
ka fanontaniana no hapetraka hoe mbola ho voa fanin-
telony ve isika raha mpitondra ohatra izao no mbola hi-
petraka eo ? Fotoana izao ho an’ny rehetra handinihan-
tena.  Ny marina tsy mba maty  hoy ny  filoha lefitry ny
RMDM Faritany Toliara, Pasitera  Edouard Tsarahame,
na afenina toy inona aza. Misy olona miezaka hanafina
ny marina fa izao dia mazava  fa tsy maintsy mipoitra
ny marina . Noho  izany , miantso ny RMDM manerana
an’i Madagasikara, satria efa mihàtra eto Madagasi-
kara ny zavatra tsy tian’ny Malagasy, izany hoe :
entin’ny Frantsay amin’izao fotoana izao . Miantso ny
Malagasy sy ireo mpitandro filaminana tsy natao hite-
haka  ihany koa . Tsy misy  lalàna  1 cm na 2 cm  fa re-
hefa lalàna dia lalàna . Raha tsy andray andraikitra
ianareo dia  hijoro ny vahoaka Malagasy . Miantso ny
mpanao politika eto amin’ny firenena. Andao hiray fo
sy hiray hevitra satria tanindrazana iombonana i Ma-
dagasikara. Miantso ny mpiasa rehetra, fa ianareo no
nanankinan’ity firenena ity ny ho aviny . Sahia mijoro
fa efa vazaha izao no mitondra antsika . Fanamba-
niana ireo razana nanao vy very ny ainy raha  vazaha
no mitondra ny firenena . Koa hanokana fotoana iray
isika tsy ho ela, hoentina  hanoherana ny fanjanahan-
tany eto amin’ny firenena.

Helisoa


